
				এই পাতাটির মুদ্রণ সংশোধন করা প্রয়োজন। 
8 R বংশ-পরিচয়
মধ্যে পাঁচ পুত্র ও এক কন্যা বর্তমান । হরিনাথের জ্যেষ্ঠ পুত্ৰ গৌরমোহন, ইনি একজন বিশিষ্ট সঙ্গীতজ্ঞ ; ইহার মুখে কবি রসিকচন্দ্ৰ রায়ের রসিত দক্ষযজ্ঞ, সীতার বনবাস এবং দ্ৰৌপদীর বস্ত্ৰহরণ প্ৰভৃতি পৌরাণিক, রামায়ণ ও মহাভারতের রচনা ও আবৃত্তি শুনিলে বিশেষ সুখ্যাতি না করিয়া থাকা যায় না । ইনি রেডিওতে প্ৰত্যেক সপ্তাহে কবি রসিক চন্দ্র রায়ের পাঁচালী আবৃত্তি করিয়া জনসাধারণকে মোহিত করিয়া থাকেন । বৰ্ত্তমান কালে গৌরচন্দ্ৰকে শ্রেষ্ঠ পাঁচালীকার বলিলে অত্যুক্তি হইবে না । হরিনাথের দ্বিতীয় পুত্র নরেন্দ্ৰনাথ গ্রামে ডাক্তারি করিয়া স্বাধীনভাবে সংসারযাত্ৰা নির্বাহ করিয়া থাকেন। তৃতীয় পুত্ৰ কৃষ্ণচন্দ্ৰ শারীরিক দুৰ্ব্বলতা প্ৰযুক্ত ভ্ৰাতাদের সংসারে কর্তৃত্ব করিয়া থাকেন। ইহার দেহ রুগ্ন, সে কারণ বিবাহ করেন নাই। চতুর্থ পুত্র কিশোরচন্দ্ৰ হাবড়ার সন্নিকট শিবপুর গ্রামে চতুষ্পাঠী খুলিয়া শাস্ত্ৰ অধ্যাপনা করেন এবং গভর্ণমেণ্ট হইতে বৃত্তি পাইয়া থাকেন। কনিষ্ঠ পুত্র ভূপেন্দ্ৰনাথ কলিকাতা জেনারেল পোষ্টাফিসে কৰ্ম্ম করিয়া সংসার প্রতিপালন করেন।
কাৰ্ত্তিক চন্দ্রের কনিষ্ঠ পুত্র কেদারনাথ অতি অল্প বয়সে বিবাহের পাঁচ বৎসর পরেই মৃত্যুমুখে পতিত হন। হঁহার পত্নী নবকুমারী দেবী একমাত্র শিশু কন্যা গোলাপসুন্দরীকে পাইয়া জীবনের সুখ- দুঃখ বিস্মৃত হইয়া গৃহকৰ্ম্মে মনোনিবেশ করেন। নবকুমারী কৰ্ত্তব্যপরায়ণ আদর্শ হিন্দু রমণী ছিলেন । হনি প্রত্যহ সংসারের কৰ্ম্ম সম্পন্ন করিয়া পল্লীস্থ প্ৰতিবেশিনী স্ত্রীলোকদিগের সহিত সদালাপ ও ধৰ্ম্মচৰ্চা করিয়া জীবনের দিনগুলি অতিবাহিত করিয়া ইংরাজী ১৯০৫ খৃষ্টাব্দে
সজ্ঞানে গঙ্গালাভ করেন ।
কল্যাণচরণের তিন পৌত্রের মধ্যে বারাণসী এবং দেবীপ্রসাদের বংশ-পরিচয় শেষ হইল ; এখন কনিষ্ঠ পৌত্র রামনারায়ণের বংশ-তালিকা

